                                                  ՀԻՄՆԱՎՈՐՈՒՄ

[bookmark: _Hlk184209635]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը

Որոշման նախագծի ընդունումը պայմանավորված է ՀՀ Շիրակի մարզի Գյումրի համայնքի գլխավոր տոնածառի գնմամբ, տեղադրմամբ և զարդարմամբ, ինչպես նաև ամանորյա դեկորների նորով փոխարինմամբ։ 
2․ Ընթացիկ վիճակը և խնդիրները

	2024 թվականի հոկտեմբերի 28-ին ՀՀ Շիրակի մարզի Գյումրի համայնքի «Բալասանյան» դաշինքի ավագանու անդամները ողջ կազմով վայր են դրել մանդատները, որից հետո համայնքի ավագանու նիստեր չեն գումարվում` որոշումներ չեն կայացվում`  քվորում չապահովելու պատճառով, իսկ 2024 թվականի հոկտեմբերի 29-ին Գյումրու համայնքի ղեկավարը և Գյումրու համայնքի ղեկավարի տեղակալները ազատվել են իրենց պաշտոններից, որով պայմանավորված առաջացել է չնախատեսված իրավիճակ: ՀՀ Շիրակի մարզի Գյումրի համայնքի գլխավոր տոնածառի գնման, տեղադրման և զարդարման, ինչպես նաև ամանորյա դեկորների նորով փոխարինման աշխատանքները իրականացվելու են ՀՀ Շիրակի մարզպետի աշխատակազմի միջոցով:
Քանի որ մոտենում են ամանորյա տոները, և չնախատեսված իրավիճակի առաջացման հետևանքով ծագել է գնման անհետաձգելի պահանջ և, չնախատեսված իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել, որոշվել է.
- ՀՀ Շիրակի մարզի Գյումրի համայնքի գլխավոր տոնածառի գնման, տեղադրման և զարդարման, ինչպես նաև ամանորյա դեկորները նորով փոխարինման աշխատանքները իրականացնել հրատապ մեկ անձից գնման ընթացակարգով` հիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի և ՀՀ Կառավարության 2017 թվականի մայիսի 4-ի թիվ 526-Ն որոշման 21-րդ կետի 1-ին մասի դ)-ենթակետի դրույթը: 
[bookmark: _Hlk184198892]- ՀՀ Շիրակի մարզի Գյումրի համայնքի գլխավոր տոնածառի գնման, տեղադրման և զարդարման, ինչպես նաև ամանորյա դեկորների նորով փոխարինման աշխատանքների կատարման համար հրավեր տրամադրել միայն գնման հայտում նշված անձին` հնարավոր մասնակցին` հիմք ընդունելով ՀՀ Կառավարության 2017 թվականի մայիսի 4-ի թիվ 526-Ն որոշման 21-րդ կետի 1-ին մասի դ)-ենթակետի դրույթը:
Անհրաժեշտ  գումարը առաջարկվում է վերաբաշխել 2024 թվականի պետական բյուջեով «1004 Ոռոգման համակարգի առողջացում» ծրագրի  12002 միջոցառումից։ Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա։

3.Տվյալ բնագավառում իրականացվող քաղաքականությունը

Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:

4.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7.Ակնկալվող արդյունք
Նախագծով ակնկալվում է ՀՀ Շիրակի մարզի Գյումրի համայնքի գլխավոր տոնածառի գնում, տեղադրում և զարդարում, ինչպես նաև ամանորյա դեկորների նորով փոխարինում։
